
Nuna tamakkerlugu naatsorsuusiaq 2003-2010 pillugu paasissutissiineq 
 

Matumuuna Naatsorsueqqissaartarfik, Nuna tamakkerlugu naatsorsuusiap 2003-2010 tamanut saqqum-

miunneranut atatillugu, paasissutissiinissaminut qaaqqusivoq. Paasissutissiinermi inernerit pingaarnerit, 

misissuinermi paasineqarsimasut, saqqummiunneqassapput Kalaallit Nunaanni Namminersorlutik 
Oqartussat tusagassiortunik ataatsimeeqateqartarfianni, tallimangorneq 16. december nalunaa-

qutaq ataatsinut. 

 

Nuna tamakkerlugu naatsorsuusiaq 2003-2010 sisamanngorneq 15. dec. nal. 14:00-miit saqqummer-

sitakkut Naatsorsueqqissaartarfiup nittartagaa www.stat.gl ammarlugu takuneqarsinnaalissaaq. Naatsor-

sueqqissaartarfik siullermeertumik naatsorsuiffiit immikkoortillugit tulleriiaakkatigut saqqummersi-

takkut tunisassiorneq najoqqutaralugu nuna tamakkerlugu naatsorsuutit saqqummiuppai. 

 

Nuna tamakkerlugu naatsorsuusiat tunuliaqutaralugit ilaatigut apeqqutit makku akineqarsinnaapput:  

 

• Kalaallit Nunaata aningaasarsiornikkut siuariartornera nunanut allanut sanilliullugu qanoq 

annertutigaa? 

• Inuussutissarsiutit aalajangersimasut suut aningaasarsiornikkut siuariartornermut tapersiippat?  

• Kalaallit Nunaata nioqqutissiorneranit pissarsiaq qanoq annertutigisoq avammut tunisinermut, 

atuinermut aningaasaliinermulluunniit atorneqarpa? 

• Inuit nammineq atuinerat qanoq annertutigaa pisortat atuinerannut sanilliullugu? 

• Inuit nammineq atugaannit inuussutissanut, imigassianut, tupanut inigisaqarnermullu atugaq 

qanoq annertutigaa? 

